
ՀՀ կառավարության որոշման նախագծի

ՀՀ Լոռու մարզի Վանաձոր համայնքի (այսուհետ՝ Համայնք) ղեկավարը գրությամբ ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե) է ներկայացրել Վանաձոր համայնքի ավագանու 29.11.2023թ. թիվ 42-Ա որոշումը՝ «Վանաձոր քաղաքի Թատերական փողոց թիվ 1/1 հասցեում գտնվող Սպայի տան զբաղեցրած հողամասը Հայաստանի Հանրապետությանը նվիրաբերելու մասին», համաձայն որի՝ առաջարկվում է ՀՀ  Լոռու մարզ, համայնք Վանաձոր, Վանաձոր ք., Թատերական փողոց, 1/1 սպայի տուն հասցեում գտնվող, Հայաստանի Հանրապետության սեփականություն հանդիսացող, 2 214.05 քառ. մետր մակերեսով շենք-շինությունների զբաղեցրած, օգտագործման ու սպասարկման համար հատկացված, Համայնքի սեփականություն հանդիսացող 0.229349 հեկտար մակերեսով հողամասը նվիրաբերել Հայաստանի Հանրապետությանը։ 
Հետագա քննարկումների արդյունքում որոշվել է Գույքը նվիրաբերության փոխարեն Հայաստանի Հանրապետությանը փոխանցել նվիրատվության ընթացակարգով:
[bookmark: _GoBack]Հիմք ընդունելով Համայնքի ավագանու կողմից կայացված որոշումները (պատճենները կցվում են)՝ Կոմիտեի կողմից մշակվել է «Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման նախագիծ, համաձայն որի՝ նախատեսվում է ընդունել Գույքի նվիրատվությունը Հայաստանի Հանրապետությանը և Գույքն ամրացնել Կոմիտեին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության Լոռու մարզ, համայնք Վանաձոր, Վանաձոր ք., Թատերական փողոց, 1/1 սպայի տուն հասցեում գտնվող 0.229349 հեկտար մակերեսով հողամասը Հայաստանի Հանրապետությանը նվիրելը բխում է ՀՀ կառավարության  2021-2026թթ. ծրագրի պահանջներից։
 «Գույքի նվիրատվությունն ընդունելու և գույք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:




